
1. Вовед  

Овој план за развој на туристичката дестинација е создаден во консултација и со придонес 

од заинтересираните субјекти од подрачјето на Прилеп, Крушево, Битола и Националниот 

парк Пелистер и околината. Планот за развој на дестинацијата е изготвен со цел да се 

опфатат клучните активности во спроведувањето кои ќе ја зголемат конкурентноста и со 

кои ќе се подобри искуството на посетителот 

 

 

1.1 Опис на дестинацијата:  

'Дестинацијата' не е дефинирана со административни граници, туку преку клучните 

елементи кои ја сочинуваат дестинација од аспект на посетителот. Според тоа, оваа 

дестинација вклучува природни, културни и вештачки атракции, објекти, услуги и ресурси 

кои го сочинуваат овој центар на туристичка дејност, позициониран околу центрите на 

Прилеп, Крушево и Битола1. Оваа дестинација исто така го вклучува и Националниот 

Парк Пелистер. На неговата територија се наоѓа еден од најзначајните археолошки 

локалитети во земјата- Хераклеа. Овие атракции се поврзани заедно во една дестинација, 

бидејќи тие се наоѓаат во рамките на гравитациското подрачје (еднодневна екскурзија) на 

туристичките центри Прилеп/ Крушево и Битола, а тие нудат атракции кои се 

комплементарни и добро прилагодени на сегментите од пазарот приоритизирани за овој 

регион. 

2. Визија, ЕПП и стратешки цели2:  

2.1 Визија:  

Во продолжение е даден графички приказ на зачестеноста на поими кои ги користат 

чинителите за да го опишат туризмот во дестинацијата во 2030 година.3 Може да се 

толкува и како амбициозен единствен продажен предлог (ЕПП). 

                                                 
1 Дел 2 од Том 1 дава дополнителни детали за тоа како се идентификувани и избрани дестинациите 
2 Податоците користени во овој дел се прибрани во текот на работилницата за управување со дестинацијата 

на 22 јануари 2018 година во Битола 
3 Податоците кои се користат во овој дел се собрани на работилницата за управување со 

дестинациите одржана на 12 јануари 2018  година во Велес. 

Дефиниција: Дестинација  
"Туристичка дестинација е физичкиот простор во кој еден посетител поминува најмалку едно 
деноноќие. Опфаќа туристички производи како што се сервиси за поддршка и атракции, и 
туристички ресурси за патување и враќање во еден ден. Има граници со кои се дефинира 
управувањето, како и слика и перцепција со кои се дефинира неговата пазарна конкурентност.”  

- УНВТО (Светска туристичка организација при Обединетите нации) 

 

 



 

Овие зборови се аспирации и ја одразуваат амбицијата на чинителите да ги развиваат и 

надградуваат своите основни силни страни, особено околу идеите за авантури, култура и 

квалитет на туристичката дестинација. 

Според тоа, подготвена е следнава визија за дестинацијата: 

Визија: Во 2030 година, Пелагонија ќе биде позната како врвна дестинација за авантура 

во Македонија која на посетителите им нуди богатство од искуства низ целата година низ 

спектакуларен планински пејзаж во комбинација со уживање во добра храна, културно 

наследство и живи македонски традиции. Квалитетот на можностите за авантури заедно 

со одличниот број сончеви часови и автентичното гостопримство и овозможуваат на 

Пелагонија да привлече авантуристички патници од Европа и пошироко. 

Стратешки широки цели и таргети за 2020: 

Следните широки цели утврдени од чинителите во текот на подготвителните работилници 

како најважни за оваа дестинација се:  

1) Одржување и подобрување (повеќе и подобри) шанси за вработување 

2) Заштита на локалните традиции и култура, вклучувајќи ги занаетите и структурите на 

наследството 

3) Подигната свест за важноста на заштитата на животната средина 

4) Подобро конзервирање на екосистемите и управување со природните ресурси 

5) Подобар имиџ на областа („луѓето да бидат горди што живеат таму“) 



Таргетите специфични за оваа дестинација што покажуваат како ќе се исполнат овие цели 

заедно со роковите треба да бидат формулирани од чинителите во дестинацијата. 

3. Преглед на дестинација и карактеристики на понуда 

3.1. Туристички добра и понуда на дестинацијата 

Пелагонија има еден од највисоките потенцијали во земјата за развој на динамичен и 

одржлив туристички сектор. Таа е богата и со материјално и нематеријално културно 

наследство, како и со различни природни пејзажи, кои се погодни за различни искуства на 

отворено. Додека нешто од тој потенцијал е реализирано, многу повеќе може да се 

направи за да се зголеми бројот на патнички пристигнувања, времетраење на престој и 

потрошувачка. 

Пелагонискиот регион се наоѓа во југозападниот дел на Република Македонија и е дом на 

една десетина од населението на земјата (проц. 231.000). Демографски, регионот се 

карактеризира со една од најниските стапки на густина на населението и најголем 

проценти на старото население (над 65+) низ целата земја. Во однос на стапките на 

наталитет, Пелагонија исто така, се рангира на дното на регионалната листа. Просечната 

стапка на невработеност во регионот е 22,2% (2015), која е една од најниските во земјата и 

е пониска од националниот просек (29% во 2015 година). 

 

За целите на овој план "дестинацијата Пелагонија" е поделена во две под-дестинации со 

малку различна динамика на побарувачка.: 

o Прилеп, Крушево и околината 

o Битола, Национален парк Пелистер и околината  

 

Широкото портфолио на атракции е евидентирано и анализирано во детали во 

претходните извештаи4 и литература, па овој план нема повторно да ги наведува. 

Следниве групи на атракции во подрачјето се подвлечени за да го претстават профилот на 

понуда на дестинацијата, особено во контекст на приоритетните пазарни сегменти 

дискутирани подолу:  

 

Прилеп, Крушево и околината 

Регионот околу Крушево и Прилеп има богато портфолио на добра врз основа на 

разновидната и добро сочувана природа, како и различното материјално и нематеријално 

културно наследство. Главните атракции во областа ги опфаќаат:  

• Манастирот Трескавец 

• Споменикот Македониум (Илинден) 

• Мечкин Камен 

• Спомен- куќата Тоше Проески 

• Параглајдерство и змајарство 

• Боулдеринг (вид на качување на карпи без јажиња) и качување на карпи 

                                                 
4 За список на стратешки документи и извештаи консултирани како дел од работата врз развојните планови, 

види Том 1 од овој документ.   



 

Овој регион се карактеризира со скромно портфолио на сместување со неколку поголеми 

хотели и многу мали семејни капацитети за ноќевање со појадок, како и многу можности 

за приватно сместување ( од кои голем дел се неформални и не може да се резервираат на 

интернет). Во Прилеп главните хотели се Кристал Палас, Салида, Сонце и пансионите 

Бреза и Костоски Ин. Во Крушево главните хотели се поголемиот хотел Монтана и 

помалиот пансион Вила Гора. Особено за време на активната туристичка сезона и за време 

на натпреварите по параглајдерство, има голем број на неформални приватни сместувања 

и можности за ноќевалишта со појадок..  

 

Битола, Националниот парк Пелистер и околината 

Битола е една од најважните дестинации за Република Македонија надвор од двата 

туристички центри Охрид и Скопје. Таа привлекува туристи заинтересирани за 

историското значење на градот, бројните културни атракции, живите села со 

традиционален шмек, како и одличните можности за искуства на отворено во близина на 

Националниот парк Пелистер. Главните атракции во подрачјето вклучуваат: 

• Хераклеа Линкестис локалитет 

• Битола и Широк Сокак 

• Националниот парк Пелистер 

• Пешачење, планинарење, малку велосипедизам  

• Рурални и традиционални искуства 

 

Битола и подрачјето има ограничено портфолио на хотели. Постојат мал број на хотели во 

категоријата со три и четири ѕвездички (хотел Милениум, хотел Епинал, Хотел Трефф, 

хотел Молика во Националниот парк Пелистер, Шумски Фенери). Покрај тоа, постои и 

група на помали капацитети со ноќевање и појадок, како и приватно сместување на 

располагање. Селото Дихово, кое е во непосредна близина на Битола е дом на истакнатиот 

рурален пансион Вила Дихово. 

 

Табелата подолу дава едно резиме на расположливите капацитети за сместување кои се 

достапни на интернет околу главните туристички центри Крушево, Прилеп и Битола  

 

 

Табела 1: Онлајн сместувачко портфолио на Пелагонија* 

Хотели  19 

Пансиони 8 

Вили 1 

Викендички 2 

Ноќевалиште со појадок 1 

Селска куќа 1 

Хостели   2 

Апартмани 13 



Забелешка: *врз база на податоци од Booking.com 

 

Географската положба на Пелагонија нуди одлични можности за врски со други 

дестинации во оваа област. Нејзината близина до дестинацијата Охрид може да се 

искористи за да се понудат искуства со повисока вредност на маршрутите на посетителите 

од групата на независни и организирани активни патници. Со создавање на врски за 

маршрутите на туристите кои се во посета на Охрид, дестинацијата може да се надогради 

на атрактивноста на соседната дестинација и да привлече поголем број на посетители. 

Оваа дестинација е исто може лесно да се поврзе со Тиквеш и тамошните можности за 

вински туризам. Пелагонија, исто така, е соседна на Гевгелија и Дојран, со што се нудат 

взаемно корисни прилики за создавање на напречни искуства низ дестинациите кои се 

привлечни за истите приоритетни сегменти. 

3.2. Развоен тек за моментална понуда и прилики 

Портфолиото на постојните атракции и неразвиените добра, како и постојните услуги во 

дестинација нудат мешавина од силна понуда која одговара на спецификите на 

побарувачката на приоритетните сегменти дискутирани понатаму во овој план. 

Дополнително, постои нов развој и некои специфики на дестинација кои претставуваат 

посебни прилики за подобрување на понудата за приоритетните сегменти во Пелагонија. 

 

• Зголемената популарност на Крушево како меѓународно конкурентна 

дестинација за параглајдерство го катализира зголемениот тек на посетители кои 

бараат авантура. Значењето на натпреварите кои се одржуваат во тоа подрачје 

(вклучително со светските првенства и европските купови), како и успехот на 

локалните натпреварувачи ширум светот е извор на зголеменото внимание кое 

треба да се посвети на потенцијалот за авантуристички туризам од овој дел на 

Македонија. 

• Географската близина на Преспанското и Охридското Езеро нуди поволни 

прилики за атрактивна понуда на активности на отворено и авантура кои 

вклучуваат искуства на отворено и водни активности. Постојат можности за 

регионална понуда кои се привлечни за приоритетните сегменти. 

• Близината на границата со Грција создава дополнителни бенефиции како што се 

протокот на транзитни регионални посетители кои минуваат низ подрачјето кон 

или на враќање од Грција. Некои од овие патници се задржуваат во Пелагонија на 

ден или два, но поразновидна и поатрактивна понуда може да мотивира поголем 

број од посетителите да останат еден или два дена во ова подрачје. 

• Постоењето на живи села со жители во подрачјата низ Пелагонија нудат прилики 

за развој на рурална, традиционална и кулинарска понуда со висока вредност. 

Успехот на развојот во Дихово е показател за потенцијалот во оваа насока 

 



4. Трендови на пристигнување и побарувачка  

Пелагонија привлекува релативно мал дел од туристите кои доаѓаат во Република 

Македонија: помалку од 10% од пристигнувањата во земјата доаѓаат во тоа подрачје. 

Регионот е посетен од страна на помалку од 30% од туристите кои се во соседен Охрид 

(види слики подолу). Треба да се напомене дека значителен дел од посетителите во 

регионот остануваат надвор од официјалната статистика, бидејќи доаѓаат на неколку часа 

да ја посетат Хераклеа или некои други клучни атракции во Битола, а не ја поминуваат 

ноќта. Со оглед на тоа дека податоците за пристигнувањата се создаваат врз основа на 

пријавени пристигнувања во хотели, овие краткорочни посетители или "еднодневни 

посетители" остануваат нерегистрирани. 

Слика 1: Пристигнувања во Пелагонија, Охрид и Република Македонија  

 
Извор: Државен завод за статистика 

Слика 2: Ноќевања во Пелагонија, Охрид и Република Македонија 

 
Извор: Државен завод за статистика 
 

 

Прилеп, Крушево и околината 

 

Прилеп, Крушево и поширокото подрачје привлекуваат мешавина на домашни, 

регионални и меѓународни туристи. Одредени атракции во подрачјето (манастирот 

Трескавец, споменикот Македониум (Илинден), Мечкин Камен, Спомен-куќата на Тоше 

Проески, и други) се особено интересни за домашните туристи од различни делови на 

земјата. Крушево е популарна дестинација за домашните гости за конкретни прослави и 

културни настани. Во минатото Крушево привлекуваше домашни туристи за 

традиционални зимски спортови, но намалувањето на снежната покривка и неповолните 

временски услови ја направија оваа понуда помалку конкурентна. Според интервјуата со 

чинителите од регионот, обидите да се реинвестира во инфраструктура за зимски 

спортови се покажа како економски неисплатлива. 

 

Доказите покажуваат дека зголемената популарност на Крушево и Прилеп како 

дестинација за параглајдерство видно се зголеми во поглед на посетеност на подрачјето. 

Според проценките на локалните даватели во последната година освен првенства во 

параглајдерство, Крушево добредојде најмалку 1.000 меѓународни гости кои дошле за 

рекреативни активности по параглајдерство или да се подготват за претстојните 

натпревари. Некои од врвните ресурсни пазари се Словенија, Велика Британија, Бугарија, 

Србија и другите земји во регионот. За овој сегмент минималниот престој е од 5 дена, а 

најчестото времетраење е 7 дена, а за време на првенствата, учесниците престојуваат и по 

14 дена. Просечната потрошувачка за рекреативни параглајдеристи кои доаѓаат на пакети 

за обука е околу 70 евра од ден. Пакетот за рекреативните параглајдери кои доаѓаат да се 

обучуваат со локалните клубови е 50 евра на ден за ноќевање со појадок и вклучуваат 

тренер и локална поддршка (на пример превоз). Ова не ги вклучува трошоците за храна и 

пијалаци, и сите останати услуги кои како туристи може да се консумираат. 

Табела 2: Број на ноќевања и туристички пристигнувања во Крушево, 2010 и 2015 г. 

 
Број на ноќевања 

Број на туристички 

пристигнувања 

Просечна 

должина на 

престој 

  
2010 

 

2015 

% 

промена 2010 

 

2015 % промена 

Странски 8.147 11.396 40% 1.969 2.728 39%  4,18 

 Србија Нема 782 - 284 193 -32% 4,05 

Бугарија 780 897 15% нема 315 - 2,85 

Германија нема  691 - нема 156 - 4,43 

Словенија нема 576 - 115 138 20% 4,17 

Домашни 81.184 48.040 -41% 36.799 20.493 -44%  2,34 

Извор: Државен завод за статистика 

 

 

Битола, Националниот парк Пелистер и околината 

 

Квантитативно, поголемиот дел од посетителите во Битола и регионот се групи во посета 

на Хераклеа и локалитети на културното наследство во градот кои престојот го 

комбинираат со ручек. И покрај нивната квантитативна доминација, нивното влијание врз 

Битола и на локалната економија е многу мало. Ако застанат за ручек, храната е дел од 

ниско-трошковен пакет, што остава малку за локалните даватели на услуги. Активните 

туристи на отворено кои патуваат самостојно или како дел од мали тури/ групи се 

идентификувани од страна на голем број локални оператори како многу атрактивен пазар 

за Битола и околните подрачја. Овие патници се обично од Европа, регионот или дури и 

некои далечни дестинации, како на пример од САД. Тие ја посетуваат Битола еден до три 

дена и се вклучуваат во различни нивоа на активности на отворено како на пример 

пешачење, велосипедизам и планинарење. Преферираат да престојуваат во ноќевалишта 

со појадок во рурално или семејно опкружување, да јадат и да учат за локалната храна, и 

ги комбинираат искуствата на отворено со културни искуства. Грубата проценка на 

нивното трошење укажува на тоа дека тие трошат помеѓу 35-65 евра на ден во ова 

подрачје.  

Во текот на зимските месеци, подрачјето почна да привлекува многу мали групи на 

скијачи во слободен стил и сноубордери. Операцијата е од мал обем (околу 250 луѓе за 

зимската сезона 2014/2015), но, просечната потрошувачка на пакетот за овој сегмент се 

движи помеѓу 50 и 150 евра на ден. 

Табела 3: Број на ноќевања и туристички пристигнувања во Битола, 2010  

и 2015 

 Број на ноќевања Број на туристички пристигнувања 



  
2010 

 

2015 

% 

промена 2010 

 

2015 % промена 

Странски       

Грција 2.554 2.368 -7% 1.224 1.568 28% 

Албанија 1.638 нема - 1.192 884 -26% 

Србија 1.492 2.244 50% 859 1210 41% 

Турција 1.205 1.832 52% 678 1.017 50% 

Австралија 1.673 4.768 185% 547 1.210 12% 

Домашни 31.381 21.178 -33% 12.929 11.129 -14% 

Извор: Државен завод за статистика 

 

5. Сегменти на пазарот со висок потенцијал 

Подрачјето на Крушево и Прилеп нуди големи можности за конкурентни понуди кои 

може да им се допаднат на различни профили на патници. Сегашниот план става 

приоритет на три специфични патник сегменти кои нудат значителни пазарни прилики за 

оваа дестинација: туристи за интензивен авантуризам, организирани активни туристи и 

независни/ самостојни активни туристи. Во последните неколку години главниот извор на 

растот во туризмот е напредното позиционирање на регионот како дестинација за 

интензивни авантури, имено параглајдерство. Додека параглајдерството е и треба да 

продолжи да биде значаен фокус во развојот на туризмот во регионот, постои значителен 

потенцијал за развој на побогато портфолио на атракции и искуства кои можат да ги 

задоволат вкусовите на интензивните авантуристи како и на самостојните и 

организираните туристи заинтересирани за помалку интензивни авантури, искуства на 

отворено и културното наследство. 

 

Битола, Националниот парк Пелистер и околината имаат силен потенцијал за понуда што 

пак може да ги задоволи барањата на организираните активни туристи како и за оние кои 

се во потрага по интензивна авантура (главно фрирајд скијачи). Претставниците на 

локалната туристичка индустрија сметаат дека проширувањето на понудата за активности 

во природа и отворено може да биде корисно за Битола. Насочен развој кои се грижи за 

идентификуваните приоритетни пазари може да помогне во проширување на портфолиото 

на подрачјето во зголемување на пристигнувања меѓу туристите кои се подготвени да 

останат подолго и да потрошат повеќе во локалната економија. 

Високо потенцијалните пазари за дестинацијата Пелагонија се следниве: 



 

 

Организирани активни туристи се дел од организирана тур-

група (големината се движи од 5-25 лица) кои патуваат со 

специјализиран оператор низ Република Македонија. За нив 

Пелагонија е од интерес будејќи нуди мешавина на културните 

и природните искуства кои се атрактивни за овој сегмент. 

Додека голем број на атракции во регионот се недоволно 

развиени или под пазарна подготвеност, организираните 

активни туристи се меѓу првите кои се вклучуваат во нови 

искуства на нетрасирани патеки. Специјализираните тур-

оператори кои работат со нив имаат експертиза и способност да 

идентификуваат нови и неискористени добра и да ги вткаат во 

туристичките маршрути со што го збогатуваат пазарот. Ова 

може да го катализира унапредување на портфолиото на 

дестинацијата. Многу од инвестициите што ќе ги задоволат 

потребите на овие патници ќе бидат привлечни и за 

претставници на другите сегменти, така што ќе има силен ефект 

на прелевање. Овој сегмент е висок приоритет за Битола, 

Националниот парк Пелистер и околните подрачја каде веќе 

има посетители за активности на отворено и културни искуства. 

Исто така го посетуваат подрачјето на Прилеп и Крушево, но 

нивниот број може многу да се зголеми ако има подобра 

инфраструктура, понуда на производи кои се релевантни за 

пазарот и подобрување на квалитетот на услугите. 

Проникнување во клучните сегменти и контекст за утврдување приоритети: Овој 

сегмент е приоритет за Пелагонија заради повисоката потрошувачка моќ, интересот за 

локалната и автентичната понуда, интересот за купување од локалните даватели на 

услуги, и интересот во природните и културните богатства. Искуствата покажуваат дека 

организираните активни патници во просек посветуваат 4 до 7 дена на истражување на 

земјата и трошат помеѓу 150 и 300 долари на ден. Во исто време, овој сегмент има високи 

очекувања во однос на културата на давање на услуги и квалитетот на искуствата. Ова 

значи дека развојот на туризмот со приоритетно таргетирање на организирани активни 

туристи бара инвестиции во инфраструктурата и услуги кои одговараат на нивните 

очекувања и ја прават Пелагонија посакувана дестинација за посета и споделување 

искуства. Меѓу приликите за подобрување на постоечката понуда за поттикнување на раст 

во овој сегмент е подобрување на квалитетот на туристичката инфраструктура, 

зголемената понуда на производи релевантни за пазарот и унапреден квалитет на услуги.  



 

 

Независните активни туристи (вклучувајќи ги и домашните) 

се привлечени во регионот на Пелагонија бидејќи истиот нуди 

мешавине на природни, и културни искуства како и такви на 

отворено кои се атрактивни за овој сегмент. Тие патуваат сами, 

и самостојно се грижат за своите резервации и маршрута. Тие 

се авантуристички настроени и ги привлекуваат нови и помалку 

конвенционални искуства. Тие се водечки пазар за многу од 

руралните понуди, вклучувајќи ги и традиционалните 

ноќевалишта со појадок, традиционалните ресторани, 

кулинарските искуства, во комбинација со активности на 

отворено, како што се велосипедизам, планинарење и 

алпинизам итн.  

Тие имаат значителен потенцијал за раст во поглед на 

пристигнувањата како и во поглед на времетраењето на 

посетата и потрошувачката директно со локалните даватели на 

услуги. Моментално самостојните туристи се поактивно 

присутни во Битола, Националниот парк Пелистер и околината 

отколку во Крушево и Прилеп каде ограничената 

инфраструктура и ограничената понуда го спречуваат растот.  

Проникнување во клучните сегменти и контекст за утврдување приоритети: Овој 

сегмент е приоритет за Пелагонија поради својата потрошувачка моќ и преферираното 

директно трошење со локалните даватели. Искуствата покажуваат дека независните 

активни туристи во просек трошат помеѓу 35 и 65 долари на ден. Тој има голем 

потенцијал за раст во однос на пристигнувањата, како и должината на престојот и 

потрошувачката под услов да се зголеми локалната автентична културна и кулинарска 

понуда во подрачјата околу Прилеп,  Крушево и Битола. Со услуги кои овозможуваат 

авто-навигација навистина може да се отклучи потенцијалот на овој сегмент во однос на 

времетраењето на престојот. Со подобра инфраструктура, понуда на производи 

порелевантни за пазарот и подобрен квалитет на услуги, растот во овој сегмент може да 

генерира значајни економски придобивки. 

 

 

Туристите кои сакаат интензивен авантуризам (како и 

домашните) кои претставуваат приоритет за овој регион 

опфаќа две главни групи. Во првата група спаѓаат параглајдери 

кои се од висок приоритет за Крушево, Прилеп и околните 

подрачја каде што постои доволен доказ на пазарот за 

меѓународната конкурентност на условите за параглајдерство. 

Раст во овој сегмент, како и диверзификација на понудата за 

интензивен авантуризам со други активности како што се 

качување по карпи, болдеринг и друго, има многу силен 

потенцијал за креирање на нови бизнис можности и нови 

високо-квалификувани работни места. Развивањето на 

дополнителни понуди кои не се директно поврзани со 

основните активности на интензивниот авантуризам се исто 

така важни бидејќи активностите кои се однесуваат на 

наследството, културата и благо интензивниот авантуризам 



исто така, се од интерес за овој сегмент и може да доведат до 

зголемена потрошувачка. Втората група опфаќа фристајл- 

скијачи (CAT скијачи) кои се порелевантни за Битола, 

Националниот парк Пелистер и околината. Иако условите за 

фристајл во Пелистер не се толку добри како на Попова Шапка, 

тие нудат потенцијал за понуда со висока вредност. 

Проникнување во клучните сегменти и контекст за утврдување приоритети: Овој 

сегмент е приоритет за Пелагонија, бидејќи веќе видливо трансформира одредени 

подрачја во дестинацијата. И покрај фактот дека туристичките сегменти за авантуризам се 

релативно специјализирани, тие се карактеризираат со значителна потрошувачка моќ, 

директно трошење со локалните даватели и вонредно времетраење на престојот. 

Искуствата покажуваат дека параглајдеристите остануваат во дестинацијата помеѓу 5 и 7 

дена и трошат помеѓу 50 и 70 долари дневно. Понатамошни инвестиции и подобро 

таргетирање на овој сегмент може да доведе до понатамошен раст, па дури и поголемо 

времетраење на престојот и просечна потрошувачка. Свесноста и ефектите од 

публицитетот поврзани со натпревари по параглајдерство и специјализирано медиумско 

внимание произведуваат дополнителна вредност поврзана со овој сегмент. 

6. Недостатоци и предизвици 

6.1. Предизвици во развојот на дестинацијата 

Во моментов, главни предизвици со кои се соочува туризмот во дестинацијата Пелагонија 

се однесуваат на недоволното искористување на тамошниот значаен туристички 

потенцијал. Многу од групите на туристи кои во моментов минуваат низ подрачјето 

поминуваат неколку часа или максимум еден ден фокусирајќи се само на главните 

атракции како Хераклеа и Широк Сокак во Битола. Ова доведува до многу ниско 

економско влијание на туризмот, бидејќи поголемиот дел од потрошувачката на 

дестинацијата се ограничува на билети за посетителите и ниска цена на ручек. 

 

И покрај богатите природни ресурси, ограниченото портфолио на атракции претставува 

друг проблем. Националниот парк Пелистер нуди многу повеќе отколку што е во 

моментов на располагање. Тој е дом на некои од најпознатите иновативни природни 

понуди во земјата (на пример, ноќно набљудување на мечки и флора и фауна). Голем број 

на подрајка околу Пелистер и Битола, како и во околината на Прилеп располагаат со 

одлични добра за развој на двата вида на искуства и благо-интензивни авантуристички 

активности на отворено и интензивен авантуризам, но тие и понатаму остануваат 

недоразвиени. 

 

Додека Крушево и Прилеп се успешни во нивното позиционирање на меѓународната мапа 

во поглед на понудата за специјализирани интензивни авантури, има уште многу да се 

направи во поглед на зајакнување на квалитетот и конзистентноста на понудените 

искуства и одржувањето на неодамнешниот раст. Постои потреба да се прошири 



портфолиото на Прилеп и Крушево и да се зголеми потрошувачката за посетителите по 

интензивен авантуризам кои се привлечени од приликите за параглајдерство. 

Исто како и во многу други делови на земјата, неконзистентниот квалитет на искуствата 

на посетителите овде, претставува предизвик. Недостатокот или лошиот квалитет на 

инфраструктура за посетителите, информативните услуги и услугите за поддршка 

резултираат со ниско задоволство кај туристите. Сместувањето во сместувачките 

капацитети е често несоодветно, со слаби погодности и многу низок квалитет на услуги. 

Проблематичното собирање на отпад и управување со отпад остава инаку прекрасни 

локации загадени и непријатни за посета. 

Важно е да се забележи дека иако одредени предизвици се поитни од други, реално и 

видливо зајакнување на конкурентноста на дестинацијата е можно единствено ако се 

разрешат сите јазови и предизвици. 

6.2. Недостатоци во искуствата на приоритетните пазарни сегменти 

Диверзитетот во комбинацијата на културните и природните добра ја прави Пелагонија 

многу атрактивна дестинација за организирани и самостојни активни туристи, како и за 

туристи љубители на интензивен авантуризам. Релативно лесниот пристап од и до 

главниот туристички центар Охрид, е исто така додадена вредност. Сите три приоритетни 

сегменти уживаат прилики да посетат нови места со исклучителна природна убавина, 

интересна култура и богата историја. Додека постојните туристички добра имаат силен 

потенцијал да бидат привлечни за приоритетните сегменти, анализата на вредносниот 

синџир на искуство за овие групи (види Том 1 за повеќе детали) откри недостатоци во 

тековната понуда и испорака, како и во неискористените можности.   

 

Следниов дел дава преглед на утврдените недостатоци и можности за подобрување на 

искуството на патниците од она што во моментов го нуди дестинацијата за трите 

приоритетни сегменти. Важно е да се забележи дека иако одредени предизвици се поитни 

од други, реално и видливо зајакнување на конкурентноста на дестинацијата е можно 

единствено ако се разрешат сите јазови и предизвици. Ова е проследено со индикативни 

интервенции за решавање на овие недостатоци, со цел да се зајакне конкурентноста на 

дестинацијата Пелагонија. 

 

6.2.1. Сместување и угостителство 

Недостаток 1: Постои недостаток помеѓу квалитетот на понуденото сместување кое треба 

да ги задоволи очекувањата на приоритетните пазари 

Детали и објаснувања:  

• Угостителските услуги (сместување и исхрана) во регионот се многу ограничени  

• Стилот на постоечките сместувачки капацитети не се усогласува со очекувањата на 

приоритетните пазари (ентериер и амбиент, мебел, квалитетот на душеците, итн.)  

• Многу капацитети за сместување не нудат услуги кои се важни за приоритетните 

сегменти (флексибилни опции за време на исхрана, тоалети, велосипедски паркинг, 

итн.)  



• Достапноста на приватното сместување е соодветна за некои од приоритетните 

сегменти (интензивно авантуристички и самостојни), но повеќето од нив се во 

неформалниот сектор, кој води кон неконзистентен квалитет и услуга, недостаток 

на стандарди и неможноста да се осигури безбедност 

 

Овие проблеми се појавуваат бидејќи; 

• Постои ограничен претприемачки и инвестициски капацитет за развивање на нови 

сместувачки капацитети 

• Многу даватели на сместувачки услуги ефикасно се натпреваруваат за цена, повеќе 

отколку за квалитет. Постојат докази дека, патниците од приоритетните сегменти 

се подготвени да платат повисоки цени за подобар производ 

• Многу од давателите на услуги немаат знаење за потребите и барањата на целните 

туристи, и не се навикнати на директно третирање или модифицирање на 

производот согласно очекувањата на патникот или возвратните согледувања 

Возвратни согледувања од специјализираниот тур-оператор за авантура: 

‘Постојат неколку добри капацитети за сместување и тие се расфрлани, така 

што операторите немаат многу опции. Сместувањата те присилуваат да имаш 

пониска цена идејќи едноставно нема квалитет за да се понуди пакет со повисок 

квалитет и со повисока цена за сместување. Понекогаш тоа е прашање на 

подобрување на основните елементи што сочинуваат погодност, како на пример 

да се има ламба или еднообразни завеси, но во други пригоди тоа е недостигот на 

основни услуги. ’  
 

Возвратни согледувања од независен турист:  

‘Хотелот беше чист и не многу скап меѓутоа креветите беа неудобни и тушот 

тече насекаде’.  

 

‘Персоналот беше фин и собата добра, меѓутоа славината на тушот не 

работеше и не беше соодветно поправена откако реагиравме на рецепција’ 

 

Надминување на недостатоците 

1a. Да се поведе грижа за достапноста на порелевантни сместувачки капацитети кои ги 

задоволуваат очекувањата на целниот пазар 

Постои потреба да се проширување на понудата за сместување и исхрана, особено таму 

каде што се промовира локална традиција и култура. Домашното сместување и локалните 

ноќевалишта со појадок подобро одговараат на профилот на дестинацијата и на целните 

сегменти. Тие исто така обезбедуваат поголеми врски со локалната економија и 

канализирање на економските придобивки директно до локалните даватели. 

Индикативни активности:  

a. Поддршката за новите сместувачки капацитети треба да се фокусира на капацитети од 

мал обем (до 20 соби) со традиционален или особен стил и шмек.  



б. Поддршката за пристап на пазарот до постојните мали објекти кои се функционални но 

нерегистрирани или пак имаат ограничен пристап до пазарот. Ова може да опфаќа помош 

при развој на онлајн канали на маркетинг (вебстрана, присуство на социјалните мрежи) и 

дистрибуциските канали (присуство на Booking.com и други). Овие може да бидат само во 

руралните области надвор од Скопје. 

в. Диверзификацијата на потрадиционалните и поруралните капацитети во ова подрачје 

треба да биде поврзано со зајакнувањето на капацитетите со што се обезбедува 

усогласеност со очекувањата и потребите на целните сегменти. Ова се дискутира во 

повеќе детали во поглавјето за попречни недостатоци/јазови во дестинациите, но ќе треба 

да се спроведува на локално ниво. 

Илустрација:  

Примери за рурално сместување со традиционален македонски дизајн и автентично 

чувство.  

     

1б. Да се поведе грижа стилот на сместувачките капацитети да ги исполнува очекувањата 

на целните пазарни сегменти  

Постои потреба за усогласување на уредувањето и стилот на постоечките сместувачки 

капацитети со очекувањата на приоритетните сегменти. Ова вклучува подобрување на 

внатрешното уредување и амбиентот, како и достапност на одделни елементи кои се 

многу важни за искуството на патникот: квалитетен кревет и душек, добро 

функционирачка бања со едноставен, но функционален туш (наместо кади на пример), 

конзистентни и функционални системи за греење/ладење, вода и електрична енергија, итн. 

Возвратно согледување од меѓународен оператор 

 ‘Најважните работи во собата се квалитетот на креветот (душекот) и квалитетот на 
тушот. Сопствениците понекогаш фрлаат пари на прибор и опрема, но не успеваат да ги 
обезбедат овие две едноставни нешта. Кога креветот и тушот не се со добар квалитет, 
ништо друго не е важно. Ако тие се добри, потоа сè друго може да биде многу едноставно и 
чисто" 

Индикативни активности:  

a. Подобрувања и одржување на постојните мали, традиционални или рурални капацитети 

кои нудат приватно сместување или ноќевање со појадок. Подобрувањата треба да се 

насочат кон доведување на постојните мали капацитети (до 20 соби) на ниво на сегашните 

пазарни стандарди, со што ќе се обезбеди квалитет на бањите, подобрување на квалитетот 

на креветите и душеците, додавање или отстранување на опремата од собите, 



подобрување на зелените површини околу имотот (за повеќе детали види го потсетникот 

во прилог),  

б. Подобрувањата исто така може да го поддржат развојот на дополнителни инсталации 

кои се потребни за да се задоволат потребите на целните пазари. Овие може да 

вклучуваат: велосипедски паркинг или простор за складирање, перална/тоалет, 

подобрување во кујнскиот дел за да се овозможат дополнителни или проширени услуги, 

итн. 

1б. Давателите на услуги поврзани со активностите и искуствата треба да бидат подобро 

усогласени со очекувањата и потребите на целните сегменти.  

Ова може да се постигне со зајакнувањето на капацитетите и се дискутира во повеќе 

детали во поглавјето за вкрстени недостатоци/јазови во дестинациите (глава 2), но има 

прилики за спроведување и одредени иновации за справување со овој недостаток на 

локално ниво. 

 

Недостаток 2: Постои ограничена и достапност на понуда со храна која се нуди според 

вкусовите и потребите на приоритетните сегменти 

Детали и објаснување:  

• Иако постојат голем број угостителски објекти, во многу од нив недостасува 

препознатлив амбиент и менија кои би откривале локални кулинарски традиции 

или би го нагласиле квалитетот на локалната храна. Ова е многу важно за 

приоритетните сегменти од пазарот кои традиционалните кулинарски искуства ги 

вреднуваат високо во нивните патувања. Ова е многу важно за независните и 

организираните активни туристи кои приоретизираат кулинарски искуства како дел 

од нивните патувања.  

• Постои јаз помеѓу квалитетот на локалните производи и интересните кулинарските 

традиции на регионот, и расположливата понуда за храна  

• Изгледот и презентацијата на храната не се во согласност со побарувачката и 

новите трендови во осмислувањето на кулинарското искуство (постои фокус на 

пренагласен дизајн повеќе отколку на едноставност)  

• Културата на локалните даватели кон прекумерна количината на храна која се 

служи е шокантна за меѓународните патници, со оглед на тоа дека упатува на 

непотребно фрлање на храна  

• Постои ограничена подготвеност во понудата на храна која ги задоволува 

потребите на лицата со ограничувања во исхраната 

Овие проблеми се појавуваат затоа што; 

• Многу угостители имаат ограничено разбирање на потребите и желбите на 

приоритетните сегменти, како и на очекувањата од меѓународните тур-оператори 



Надминување на недостатоците 

2a. Да се поведе грижа приоритетните пазари да имаат пристап до повеќе и поквалитетни 

угостителски услуги со силен акцент на локалните состојки и традиција (автентичност). 

Постои потреба од проширување во понудата на бројот на угостители во регионот, 

особено оние кои се базираат на локални традиции и култура. Малите локални 

традиционални ресторани кои служат традиционални јадења или толкувања на 

традиционални јадења ќе ги задоволат и очекувањата на приоритетните сегменти и ќе ги 

зајакнат врските со локалната економија и земјоделство, како и ќе осигурат особеност на 

Македонското искуство во оваа дестинација. 

Индикативни активности: 

a. Инвестициите во развојот на нови угостителски капацитети треба да се охрабрува во 

регионот. Истите треба да се карактеристични и да се фокусираат на толкувањето на 

локалната кулинарска традиција. Во првата фаза, фокусот треба да се стави на развивање 

на угостителски капацитети (надвор од Битола), а особено во места каде има потенцијал за 

туристички тек но нема угостителски објект во близина.  

2б. Да се поведе грижа посетителите да искусат кулинарски услуги надвор од 

стандардните оброци 

Постои потреба за развивање и диверзификација на кулинарската понуда достапна за 

туристите. Одличните локални кулинарски традиции имаат огромен потенцијал за 

креирање на додадено искуство од висока вредност кое може да опфати демонстрација на 

подготовка на локални јадења, часови по готвење, искуства на фарма, градинарски 

искуства за зачини и свежи производи итн. Диверзификацијата може да се прикаже и во 

форма во која се нудат угостителски услуги на пример преку воведување на искуството од 

фарма до вилушка или пикник на отворено наместо стандардните ручеци во ресторани. 

Овие може да се прикажат и како компоненти на угостителската услуга и како атракција 

Индикативни активности:  

б. Инвестиции во создавањето на нови искуства поврзани со храна, со што се проширува 

форматот во кој се претставени оброците (додавање флексибилност во распоредите) и што 

придонесува за диверзификација на патничките искуства. Примерите може да вклучуваат, 

но не се ограничуваат на: дегустација на вино и сирење на отворено, пикник- понуда, 

искуства на фарма-до-вилушка, итн. Во првата фаза инвестиции треба да се фокусираат на 

проекти за поддршка на алтернативните и уникатни кулинарски искуства. 

 



 

 

 

2в. Да се поведе грижа дека давателите на услуги се подобро подготвени за барањата на 

посетителите и диететските потреби  

Постои потреба за подобрување на разбирањето на потенцијалните ограничувања во 

исхраната и начини за нивно решавање меѓу угостителите. Тие треба да развијат посебни 

вештини и да ги додадат потребните услуги (како што се обезбедување на информации за 

состојките или изворот на производите) за да се исполнат очекувањата на приоритетните 

патувачки сегменти. 

Индикативни активности:  

в. Инвестициите во развојот и реализацијата на програмите за обука или унапредување на 

вештините, кои користат релевантни и работни пристапи. Релевантните активности може 

да опфатат сесии за размена на искуствата и информации со меѓународните оператори. 

Студија на случај: Од фарма-до-вилушка 

Ова искуство е дел од руралната тура со храна во Тоскана и е вклучена на распоредите на 
специјализирани оператори за авантуризам кои работат на горниот слој на пазарот. 

Главни елементи на турата: Тура на органска градина; часови за готвење тестенини/десерти; 
прошетка до опатија од 13 век; час по дегустација на вино 

Ова е еднодневно искуство кое започнува со турнеја низ зеленчукова градина. Домаќинот го опишува 
циклусот на различни градинарски култури во текот на годината и методи за обезбедување свежи, 
вкусни производи за во кујна. Потоа се оди во кујната, каде што под водство на домаќинот на групата се 
подготвуваат тоскански тестенини и десерти со користење на состојки од имотот. 

По лежерниот ручек и со уживање на своите кулинарски креации, групата оди во посета опатијата Сан 
Галгано на попладневна прошетка во оваа област. Изграден како цистерсијански манастир во 1200тите 
години, падот на Сан Галгано започна во 15-ти век и сега стои, без покрив и како споменик, е една од 
најпознатите сугестивни локации во цела Италија. Монументалниот комплекс на Сан Галгано се крева 
околу 30 километри (прибл. 19 милји) западно од Сиена, меѓу селата Монтичијиано и Чиусдино, во груб, 
но прекрасен природен пејзаж. 

Часови по дегустација во попладневните часови е винска тура што прави разлика - во Спаночија. Што 
точно е виното? Што значи terroir? Што е супер тоскански? Етикети од на канистери да D.O.C., групата 
заедно ќе ја демистифицира винската култура на Италија, со мала помош од визуелна и миризлива 
ароматска табла. Дегустацијата на вино вклучува вина од најмалку пет вински региони во Италија. 

                       

Извор: http://www.wholejourneys.com/trips/tuscan-farm-to-table-italy 

http://www.wholejourneys.com/trips/tuscan-farm-to-table-italy


Ова подетално се третира во Глава 2 за национален пресек на дестинации, но 

илустрациите се дадени во Анексот. 

 

6.2.2. Активности и искуства 

Недостаток 3: Нема доволно производи и атракции кои се специфично насочени кон 

приоритетните сегменти 

• Постојат ограничени прилики кои се специфично насочени кон различните 

приоритетни сегменти, вклучително и прилики за вклучување во основните 

искуства (како на пример параглајдерство и фристајл скијање за туристи 

заинтересирани во интензивен авантуризам, пешачење/велосипедизам за 

организираните и самостојните активни туристи) како и прилики за придружни и 

дополнителни искуства (како што се на пример различните други активности освен 

параглајдерство и скијање). 

• Постојат неискористени добра за други активности кои опфаќаат интензивен и 

помалку интензивен авантуризам кои се со висока вредност: качувањето по карпи, 

болдеринг и друго.   

• Активностите на отворено како што се планинарење, велосипедизам и алпинизам 

како и другите се недоволно развиени и напати со квалитет понизок од 

очекуваниот. 

• Постои ограничена достапност на искуства базирани на локална култура и 

историја, локални прослави, кулинарски традиции итн.  

Овие проблеми се појавуваат заради следново; 

o Многу локални оператори со туристичкиот бизнис имаат многу ограничено 

разбирање за потребите и желбите на приоритетните сегменти и очекувањата на 

меѓународните туроператори.  

o Постои ограничен пристап до пазарот на знаење кој може да ги води туристичките 

бизниси во своите одлуки да инвестираат во нови искуства и понуди.  

o Постојат ограничени јавни инвестиции во инфраструктурата која е насочена кон 

целните сегменти заради недостатокот на приоритет во формите на отворен 

туризам 

Надминување на недостатоците:  

3a. Да се поведе грижа дека посетителите имаат пристап до проширена и разновидна  

понуда за параглајдерство што е во основата на нивното патувачко искуство: 

За да се унапреди профилот на Крушево и Прилеп како примарни дестинации за 

параглајдество, важно е да се продолжи со континуирано инвестирање во релевантната 

инфраструктура и сервиси. Постојните локации треба да се одржуваат и подобруваат за да 

ги задоволат глобалните стандарди за квалитет и безбедност. Дополнително, 

инвестирањето во инфраструктурата и развојот на новите локации претставува можност 

да се прошири капацитетот на дестинацијата и да се овозможи понуда на искуства со 

различно на ниво на сложеност.  



Индикативни активности:  

a. Инвестиции во одржување и проширување на постојната инфраструктура и полиња за 

активности по параглајдерство. Проширувањето може да опфати проценка и оценка на 

нови локации во подрачјето на Прилеп или на друго место во Пелагонија, што пак ќе 

овозможи регионот да добие повеќе посетители, да понуди диверзитет на искуства во 

поглед на сложеноста, комплексноста и разновидноста, како и да понуди повеќе опции за 

различни временски прогнози (кога употребата на одредени локации не е веќе безбедна). 

3б. Да се поведе сметка посетителите да имаат пристап до проширена и разновидна 

понуда за фрирајд скијање: 

Со цел да се стави регионот на мапата на скијањето во слободен стил, важно е да се 

продолжи да се инвестира во соодветната инфраструктура, опрема и услуги во и околу 

националниот парк Пелистер.  

Индикативни активности:  

б. Инвестициите во одржување и проширување на опремата, инфраструктурата и услугите 

во прилог на фрирајд скијање. Ова може да вклучува и купување на нова транспортна 

опрема (како што е ратрак) опрема за фрирајд скијање, како и означување и друга 

релевантна инфраструктура.  

 

3в. Да се поведе грижа за достапност на нова понуда за посетителите љубители на 

интензивен авантуризам: 

Регионот ужива поволни услови и средства за качување по карпи и болдеринг. Развојот на 

овие може да придонесе за диверзификација на искуствата што ги нуди регионот и 

целниот пазар. Се нудат прилики за развој на специјализирана зимска понуда како на 

пример движењето со дрезги, која активност може да има корист од одредена постојна 

инфраструктура за зимски спортови и може да понуди прилики за зголемена посетеност за 

време на периодите вон сезона.   

Индикативни активности:  

в. Инвестициите во одржување и проширување на опремата, инфраструктурата и услугите 

во прилог на фрирајд скијање. Ова може да вклучува и купување на нова транспортна 

опрема (како што е ратрак) опрема за фрирајд скијање, како и означување и друга 

релевантна инфраструктура 

3г. Да се поведе грижа дека посетителите имаат пристап до инфраструктурата за 

посетители во природните области во регионот за да се осигурат активности на отворено 

Развојот на пешачење/ планинарење, велосипедизам и патеки за јавање коњи е важен за 

дестинацијата од неколку причини. Прво, туристите заинтересирани за искуства во 

природа бараат да се вклучат во активно истражување на природата преку активности 

како што се пешачење, велосипедизам, јавањето коњи, спортови на вода, итн. 

Практикувањето на овие активности бара патеки и придружна инфраструктура, која во 

моментов е ограничена на некои подрачја околу Прилеп и Крушево и покрај поволните 

услови и богатата природа. Истите може да се подобрат и околу Битола и Националниот 

Парк Пелистер, каде што веќе постои одредена инфраструктура и ознаки. Второ, рутите и 

патеките кои овозможуваат лесно движење низ целиот регион ќе овозможат уживање во 

различни делови на дестинацијата и ќе ги охрабри посетителите да останат подолго и да 



посетат повеќе места. Трето, инфраструктурата за 

посетители поттикнува немоторизирано 

движење, кое е поврзано со мало влијание врз 

биолошката разновидност и екосистеми. Четврто, 

самата инфраструктура за посетители може да го 

подобри квалитетот на животната средина и да 

стане дополнителен магнет за туристи (види 

слики) 

Индикативни активности:  

г. Инвестиции во проектирање и монтажа на 

инфраструктура која овозможува пешачење и 

велосипедизам и јавање коњи: инвестиции околу 

Прилеп и Крушево, како и во и околу 

Националниот парк Пелистер. Активности кои опфаќаат унапредување и одржување на 

постојната инфраструктура за посетители (на пример во Националниот парк Пелистер) 

како и развој и инсталација на нова инфраструктура, атракции и искуства.  

3д. Да се поведе сметка посетителите да имаат пристап до повеќе и поквалитетни 

производи и искуства кои се однесуваат на локалната култура и кулинарска традиција 

Речиси и да нема посетителско искуство во областа кое се базира на локалната култура, 

кулинарската традиција, земјоделски практики или други карактеристични елементи на 

наследството во регионот и локалното население. Развојот на овие е можен и е реално 

релативно лесен, бидејќи има изобилство на веќе постоечки добра. Постои потреба да се 

одговори на недостигот на вештини и способност за идентификување на овие добра и 

потреба да се спакуваат во формат релевантен за пазарот. Соработка со специјализирани 

тур-оператори може да помогне и во решавањето на недостатокот од капацитет.  

Индикативни активности:  

д. Инвестирање во развој (приватно, предводено од секторот) на патничко искуство кое се 

базира на отворено, во природа, уживање на културните и локалните традиции. Подобро 

искористување на македонските природни и културни добра како што се природните и 

културните пејзажи за да се понудат искуства кои им овозможуваат на патниците да 

научат за „вкусот„ на локалната култура, традиционалните начини на кои Македонците 

влегуваат во интеракција со природата, нивните културни и кулинарски традиции. 

 

Илустрација: Производство на ајвар 

Ајвар е еден од симболите на македонското земјоделство и кулинарска традиција. Локален оператор 
нуди специјализиран план на патување за посетители во текот на сезоната на правење ајвар. Постојат 
уште цела низа слични понуди поврзани со производство за сирење, правење ракија и вино, правење 
џемови и друг вид природна храна.  

Слика 1 Пример за платформа за набљудување 

во природно опкружување 



 

 

  

3ѓ. Да се поведе сметка посетителите да имаат пристап до локални занаети, сувенири и 

дополнителни производи кои се поврзани со локалните традиции: 

Постои ограничена достапност на производи и сувенири кои се типични за Македонија 

или одредени региони. Во прилог на посебно дизајнираните сувенирници поставени околу 

туристичките места, постои потреба да се прават локални сувенири, ракотворби и лесно 

преносливи прехранбени продукти5 достапни на повеќе места посетени од страна на 

туристите. Овие можат да бидат туристички локации но, исто така, хотели и други 

сместувачки капацитети, ресторани, различни атракции, места за одмор, итн. Купувањето 

на локално произведени ракотворби, сувенири, прехранбени продукти може да генерира 

повеќе економски придобивки отколку таксите за посетителите, така што ова е важна 

прилика да се мултиплицира ефектот од туризмот. Подобрената достапност треба да се 

комбинира со активности со кои се стимулира развојот на овие производи, вклучувајќи и 

подобрување на вештините за дизајн, пакување, брендирање, цена, итн. 

Индикативни активности:  

ѓ. Инвестирање во развојот на локалните капацитети за производство на подобри и повеќе 

сувенири, кои се автентични и релевантни за искуството на патникот низ Македонија. Ова 

може да вклучува напори да се генерираат идеи за потенцијални сувенири, како и 

зајакнување на капацитетите (овозможување) на нивното производство од страна на 

локалните заедници. 

                                                 

 

 



 

 

3e. Да се поведе грижа дека активностите се дизајнирани на начин со кој подобро ќе се 

исполнат очекувањата на посетителите 

Зголемената побарувачка за искуствена потрошувачка бара вклучување на пристапи со 

повеќе услуги и дизајн на производи преку кои ќе се создадат искуства со ангажирање на 

патниците и нивните сетила, емоции и ум. Активни кулинарски искуства се одличен 

пример за искуствен дизајн каде што патниците имаат можност да мирисаат состојки, 

чувствуваат производи и да научат преку приготвување на некои локални јадења. 

Техниките на искуствен дизајн може да го трансформираат квалитетот на атракции, кои се 

во моментов статички како што се посета на музеј, изложби, итн. Техниките на толкување 

и раскажување приказни се од суштинско значење и ќе се дискутираат подоцна во овој дел 

Индикативни активности:  

е. Инвестирање во развој и испорака на програми за обука и градење на капацитети 

фокусирани на принципите на искуствен дизајн и искуствено ангажирање на клиентите. 

Студија на случај: Хаваи и врските помеѓу туризмот и земјоделието  

Иако во многу случаи развој на туризмот се гледа како закана за земјоделството, искуството на Хаваите 

покажува дека поврзувањето на двата сектори може да го зголеми нивниот економски успех. Анализата 

на практиката на поврзување на земјоделството и туризмот во Хаваи објавена во 1995 година (Кокс и 

други 1995) открива дека има две главни придобивки од посилната поврзаност помеѓу руралните и 

земјоделскиот живот и туризмот. Првата е дека земјоделството стана уште посилен извор на понуда за 

локалните хотели и ресторани, бидејќи туристите очекуваа свежа и локална храна. Вториот е дека 

земјоделството придонесе за диверзификација на портфолиото на атракции во дестинацијата. Студијата 

покажа дека искуствата кои се однесуваат на земјоделството и локациите привлекле 6,3 милиони 

посетители и генерирале 31,9 милиони долари приходи. Најважните наоди упатуваат на тоа дека 

поголемиот дел од пријавениот профит не е генериран од тури и посети, туку од продажба на производи 

и услуги произведени во самото место. 

Извор: Кокс, Л, Фокс, М и Боуен, Р. Л. (1995). Дали туризмот го уништува земјоделието? Анали на 

туристичко истражување, 22 (1), 210-213. 



 

 

6.2.3. Атракции 

Недостаток 4: Постои неконзистентно и лошо одржување на веб-сајтовите и атракциите, 

што негативно влијае на искуството на посетителот 

Детали и објаснување: 

• Регионот има некои атракции кои не се добро одржувани и им треба поправка  

• Некои од постојните атракции треба да се надополнат и модернизираат во поглед 

на толкувањето и посетителските услуги  

• Некои атракции и локации страдаат од лошите собирање на отпад и присуството на 

отпад го влошува искуството на патникот (на пример околу Хераклеа или 

подрачјата во центарот на Битола) 

Овие проблеми се јавуваат бидејќи; 

o Постои ограничено разбирање за важноста на доброто одржување на 

атракциите и фактот дека тие се главната причина зошто туристите ги 

посетуваат.  

o Има ограничени ресурси за активности на одржување и реконструкција.  

 

Дефиниција: искуствена потрошувачка 

Искуствената потрошувачка е потрошувачка која вклучува ангажирање на чувствата, емоциите и 
имагинацијата на потрошувачот (Хиршман и Холбрук, 1982), на начин преку кој се создава значење за 
нив (Пајн и Гилмор, 1999). Современото размислување за искуствената потрошувачка и искуственото 
изготвување на комерцијалната понуда го воведоа Пајн и Гилмор (1999) кои официјално не внесоа во 
Искуствената економија со нивната позната книга објавена во 1999 година која ја воведе идејата дека 
потрошувачите сакаат искуства додека бизнисите пак одговорат преку изготвување и промовирање 
услуги и стоки, кои "го ангажираат корисникот на начин преку кој создаваат незаборавен настан". 
Во литературата искуствата се дефинираат како форма на потрошувачката "вклучуваат постојан проток 
на фантазии, чувства и забава" (Холбрук и Хиршман, 1982). Во поновите теории искуствената 
потрошувачка исто така е претставена како манифестација на пост-модернизмот, каде што линијата 
помеѓу потрошувачката и производството е нејасна и потрошувачот зема активно учество во процесот на 
производство (Хопкинсон и Пуџари, 1999). 
 
 
 
 
Извори: 
Хиршман, Е. Ц., и Холбрук, М. Б. (1982). Хедонистичка потрошувачка: Појавни концепти, методи и 
предлози. Весник за маркетинг, 46 (3), 92-101 
Хопкинсон, Г. Ц., и Пуџари, Д. (1999). Факторска аналитичка студија за изворите на значење во 
хедонистичката потрошувачка. Европски весник за маркетинг, 33 (3), 273-290. 
 
Пајн, J. П., и Гилмор, Ј. Х. (1999). Искуствена економија: Работата е театар и секој бизнис е сцена: 
Стоки и услуги веќе не се доволни. Бостон: Издание на Харвард бизнис школата 



Надминување на недостатоците 

4a. Да се поведе грижа атракциите и локациите да се рехабилитирани во состојба која ќе 

ги задоволи очекувањата на посетителите 

Постои потреба да се подобрат некои од локалитетите на културното наследство во 

подрачјето. Во прилог на подобрување на целокупната нивната физичка состојба постои 

потреба за подобрување на толкувањето (вклучувајќи го инкорпорирањето на некои 

современи технолошки решенија) и целокупното искуство на посетителот.  Недостатокот 

(дискутиран погоре) во делот на инфраструктурата се поврзува и со овој недостаток.  

Индикативни активности:  

a. Поголемиот број на јавни атракции во дестинацијата треба да се унапредат и да се 

обноват за да се задоволат модерните очекувања за искуства. Фокусот треба да се стави 

врз севкупната состојба на посетуваните места (како што се на пример патеките во 

Националниот парк Пелистер, главната улица во Битола и другите туристички градови, 

туристичките атракции како на пример Хераклеa), отстранување на непосакуваните или 

лошо дизајнираните елементи, подобрување на состојбата или инсталација на нова 

инфраструктура за посетители, инсталација на ознаки и информативни елементи. 

Означувањето, поставувањето знакови и толкувањето се суштински за подобрување на 

искуството на посетителите на патеките и атракциите во дестинацијата.  

4б Да се поведе грижа искуството на посетителот да се подобри преку подобро 

управување со отпадот: 

Постои потреба да се исчистат местата од постојниот отпад како и да се воведат мерки за 

поефективно собирање на отпадот. Ова може да вклучува и физичка инфраструктура 

(поправка и поставување на канти за отпад) како и одредени процеси кои се поврзани со 

ефективно и редовно управување со отпад. Други релевантни мерки може да вклучуваат и 

бихејвриорални тактики кои водат кон соодветно однесување при управување со отпадот 

од страна на граѓаните, туристите и бизнисите во регионот.  

4в Освен на ниво на дестинација, постојат бројни други дополнителни начини да се 

третира овој недостаток, некои упатуваат на потреба од поддршка и соработка на 

национално или централно ниво.  

Овие се детално обработени во Глава 2. 

Повеќе податоци за овие јазови што не зависат од дестинацијата, види поглавје 2 од Том II 

– Планови за развој на дестинациите. 

6.2.4. Градење на капацитет 

Недостаток 5: : Постои недостаток помеѓу нивото на услуга која се нуди и очекувањата на 

приоритетните пазари 

Детали и објаснување 



• Давателите на услуги во регионот покажуваат култура на неконзистентна услуга во 

испораката на услуги кон посетителите 

• Постои недостаток на сензитивност кон различните групи на туристи, како и 

недостаток на способност да се сфатат очекувањата и потребите на патникот како и 

да се одговори на истите 

Надминување на недостатокот 

Овој проблем е комплексен и треба да се третира на повеќе ниво и на ниво на дестинација 

меѓутоа исто така и на регионално и национално ниво.  

5a. Да се поведе грижа туристичките даватели на услуги и сместување во дестинацијата да 

имаат добро разбирање за потребите и желбите на туроператорите и приоритетните 

пазарни сегменти.  

Има потреба од новите членови како и поетаблираните даватели на туристички услуги да 

добиваат насоки за очекувањата на туроператорите како и на индивидуалните патници.  

5б. Освен на ниво на дестинација има бројни дополнителни начини на кои може да се 

третира овој недостаток, некои упатуваат на потреба од поддршка и соработка од 

национално и централно ниво.  

Овие се детално обработени во Глава 2. 

Повеќе податоци за овие јазови што не зависат од дестинацијата, види поглавје 2 од Том II 

– Планови за развој на дестинациите. 

Недостаток 6: Постои недостаток на соодветен водечки капацитет и вештини за да ги 

задоволат очекувањата на приоритетните сегменти на пазарот   

Ова прашање се протега низ многу од дестинациите. Повеќе детали се обезбедени во 

Глава 2. 

Надминување на недостатокот 

Овој проблем е комплексен и треба да се третира на повеќе ниво и на ниво на дестинација 

меѓутоа исто така и на регионално и национално ниво.  

6a. Да се поведе сметка локалните водичи во дестинацијата да имаат добро сфаќање за 

потребите и желбите на туроператорите и приоритетните сегменти на пазарот.  

6б. Освен на ниво на дестинација има бројни дополнителни начини на кои може да се 

третира овој недостаток, некои упатуваат на потреба од поддршка и соработка од 

национално и централно ниво.  

Овие се детално обработени во Глава 2. 

Повеќе податоци за овие јазови што не зависат од дестинацијата, види поглавје 2 од Том II 

– Планови за развој на дестинациите. 



6.2.5. Маркетинг, брендирање и пристап до информации 

Недостаток 7: Постои ограничена содржина онлајн за промоција и/или информирање на 

ниво на дестинација. Ова влијае врз искуството на посетителот во проценка на 

навремената информација. 

Детали и објаснување  

 Постојат ограничени и некоординирани онлајн информации кои се однесуваат на 

различни настани, атракции, активности и локалитети во и околу дестинацијата. 

Посетителите имаат потреба од основни информации како на пример насоки до конкретни 

атракции, работно време или билети за влез, како и пософистицирани онлајн алатки како 

што се календари за настани, генератори на распоред/маршрута, итн. Ова е особено важно 

кога се привлекуваат независни, домашни, регионални и меѓународни патници.  

  

Надминување на недостатокот 

Овој е комплексен проблем и ќе треба да се третира на различни нивоа и на ниво на 

дестинација, меѓутоа исто така и на регионално или национално ниво.  

7a. Да се поведе грижа независните патници да имаат лесен пристап до локални 

информации за да се резервира сместувањето како и информации за локални ресторани и 

активности како што се пешачење и велосипедизам.  

7б Освен на ниво на локална дестинација има бројни дополнителни начини за да се 

надмине овој недостаток, некои упатуваат на потреба од поддршка и соработка од 

национално и централно ниво.  

Овие се детално обработени во Глава 2. 

Повеќе податоци за овие јазови што не зависат од дестинацијата, види поглавје 2 од Том II 

– Планови за развој на дестинациите. 

6.2.6. Достапност и инфраструктура 

Недостаток 8: Постои недостаток на ознаки и патни информации потребни за да се 

насочат приоритетните пазарни сегменти 

 

Детали и објаснување 

 

• На регионот му недостасуваат патни информации и ознаки на англиски јазик со 

што ќе им се овозможи на независните патници самостојна навигација низ 

регионот, или пак кога се на мотор или велосипед.  

• Регионот има ограничени и неконзистентни знаци за патниците во градовите и 

населените места како и во рекреативните простори за да се олесни навигацијата за 

независните патници. 

 

Надминување на недостатокот 

Овој е комплексен проблем и ќе треба да се третира на различни нивоа и на ниво на 

дестинација, меѓутоа исто така и на регионално или национално ниво.  



8a. Да се поведе грижа посетителите да бидат подобро водени до атракциите на 

дестинациите и во градовите и населените места 

На локално ниво или на ниво на дестинација, откако ќе се утврди одговорноста за 

клучните знаци, треба да се воведе план за да се реши овој проблем, што опфаќа каде да се 

стават знаци, типот на знаци, постојаност на дизајн, одржување на знаци итн. Првиот 

чекор може да биде да се направи брза проценка и да се подготви приоритетна листа на 

знаци кои во моментов недостасуваат како и ознаки за кои има потреба од замена. 

 

8б. Освен на ниво на локална дестинација има бројни дополнителни начини за да се 

надмине овој недостаток, некои упатуваат на потреба од поддршка и соработка од 

национално и централно ниво.  

Овие се детално обработени во Глава 2. 

Повеќе податоци за овие јазови што не зависат од дестинацијата, види поглавје 2 од 

Том II – Планови за развој на дестинациите. 

  



6.3 Резиме на недостатоците и предложени интервенции 

Табела 4: Резиме на недостатоците 

# Опис на недостатокот 

1 Постои недостаток помеѓу квалитетот на понуденото сместување кое треба 

да ги задоволи очекувањата на приоритетните пазари 

2 Постои ограничена и достапност на понуда со храна која се нуди според 

вкусовите и потребите на приоритетните сегменти 

3 Нема доволно производи и атракции кои се специфично насочени кон 

приоритетните сегменти 

4 Постои неконзистентно и лошо одржување на веб-сајтовите и атракциите, 

што негативно влијае на искуството на посетителот 

5 Постои недостаток помеѓу нивото на услуга која се нуди и очекувањата на 

приоритетните пазари 

6 Постои недостаток на соодветен водечки капацитет и вештини за да ги 

задоволат очекувањата на приоритетните сегменти на пазарот 

7 Постои ограничена содржина онлајн за промоција и/или информирање на 

ниво на дестинација. Ова влијае врз искуството на посетителот во проценка 

на навремената информација. 

8 Постои недостаток на ознаки и патни информации потребни за да се насочат 

приоритетните пазарни сегменти 

 

Табела 5:  Резиме на индикативните интервенции за надминување на недостатоците* 

 

     

Интервенција 

Сместување и угостителство 

 Проширување на расположливиот 

капацитет на сместување со фокус на мали, 

рурални и автентични објекти (до 20 соби)  

 

   

 Подобрување на квалитетот во дизајн и 

услуги во постоечките сместувачки 

капацитети 

  

   

 Проширување на достапните даватели на 

прехранбени услуги 

  

   

 Збогатување на достапноста на кулинарски    



искуства надвор од стандардните мени 

услуги 

 

 Подобрување на културата на угостителите 

и подготвеност за рестрикциите во 

исхраната на патниците * 

 

   

Активности и искуства 

 Проширување на понудата за 

параглајдерство 

  

   

 Проширување на понудата за фристајл 

скијање 

 

   

 Развој на нова понуда за интензивен 

авантуризам 

 

   

 Создавање на систем од инфраструктура за 

посетителите во природните подрачја во 

регионот за да се овозможат активности на 

отворено  

 

   

 Развој на нови производи и искуства околу 

локалната култура, земјоделие и 

кулинарски традиции  

  

   

 Развој и подобрување на пристапот до 

локално произведени ракотворби, 

сувенири или додатоци/ производи кои се 

поврзани со локалните традиции 

 

   

 Подобрување на искуствениот дизајн на 

активностите 

 

   

Атракции 

 Реновирање и обновување атракции и 

локации/локалитети 

 

   

 Подобрување на културата на собирање на 

отпад и управување со отпад 

 

   

Градење на капацитет 



 Напредна култура и квалитет на 

сервиси/услуги* 

(национално) 

   

 Модернизација и диверзификација на 

расположливите програми за градење на 

капацитет и развој на вештини за давање 

на насоки/водење* 

(национално) 

   

Маркетинг, брендирање и пристап до информации 

 Создавање и одржување на модерно онлајн 

присуство во регионот 

 

   

 Зајакнување на дигиталните комуникации 

и вештините за социјални медиуми на 

туристичките оператори 

(национално) 

   

 Создавање на модерни дигитални услуги за 

независните патници и другите 

приоритетни сегменти  

(национално) 

   

Пристап и инфраструктура 

 Подобрување на ознаките и информациите 

на патиштата * 

(национално) 

   

 Подобрување на знаците и информациите 

во градовите, населените места и 

рекреативните места * 

(национално) 

   

 Развој на патната инфраструктура за 

посетителите * 

(национално) 

   

* Овој план предвидува само индикативни интервенции, недостатоците можат да се надминат и со бројни 

други иновативни решенија спроведени од страна на најразлични чинители 

Следни чекори 

Овој план за развој е работен документ и треба да се прилагодува на одредени временски 

интервали (1-3 години).  Ова треба да се прави преку процесот за управување со 

дестинациите во кој се вклучени главните чинители во туристичкиот сектор. Примарните 

цели за оваа дестинација, според чинителите, се туризмот:  

1) Одржување и подобрување (повеќе и подобри) шанси за вработување 



2) Заштита на локалните традиции и култура, вклучувајќи ги занаетите и структурите на 

наследството 

3) Подигната свест за важноста на заштитата на животната средина 

4) Подобро конзервирање на екосистемите и управување со природните ресурси 

5) Подобар имиџ на областа („луѓето да бидат горди што живеат таму“) 

Овие цели треба да бидат проследени со низа јасни таргети и акционен план со конкретни 

чекори кои ќе доведат до остварување на овие таргети во одреден временски период.  

Дадена е индикација на активностите кои треба да се  спроведат, временската рамка во 

која треба да се остварат, чинителите кои треба да ги спроведат и вложувањата кои ќе 

бидат потребни.  

 

 

 

Слика 2: Циклус на планот за развој на дестинациите  

 

 
 

Редоследот на активности за надминување на недостатоците зависи од целите, нивото на 

приоритет и итноста и трошоците за надминување на недостатокот.  Резултатите ќе се 

мерат и оценуваат во текот на и по спроведување на активностите.  Партнерството за 

управување со дестинациите е одговорно за развојниот плат и неговото редовно 

ажурирање. 

Конкурентно 
сценарио

Визија

Цели и 
таргети

Недостатоци, области за 
интервенирање

Активности

Спроведување на 
актционен план

Мерење и 
оценување



При утврдувањето на редоследот на активностите за надминување на недостатоците, 

важно е да се направи разлика помеѓу она што претставува ‘предуслов’ кој секоја 

дестинација треба да го има за да ги задоволи посетителите и ‘мотивацијата’ која ги 

привлекува посетителите.  Предусловите се донесуваат на основните објекти и услуги кои 

секоја дестинација треба да ги има доколку сака делотворно да се натпреварува на 

туристичкиот пазар.  Ова не се факторите кои ќе ги мотивираат луѓето да дојдат во 

дестинацијата, туку се основите кои луѓето ги очекуваат додека престојуваат во 

дестинацијата – храна и пијалаци, сместувачки капацитети, продавници, јавен транспорт 

итн.  Различните пазарни сегменти имаат различни основни барања и треба да се води 

сметка за дестинацијата.  

Мотиваторите се оние аспекти од дестинацијата кои ги привлекуваат луѓето да одат токму 

таму, наместо во било која (од многуте) друга дестинација која им стои на располагање.  

Овие би можеле да бидат големи, добро познати атракции и настани, единствени 

автентични културни искуства, исклучителни пејзажи и природни обележја, градови и 

гратчиња со добар амбиент, исклучителната храна и пијалаците, можностите за 

активности/авантури, бањски води кои даваат здравје итн.  

Слика 3: Односот помеѓу квалитетот на синџирот на вредности и целите за 

дестинацијата 

 

 

Како што е илустрирано на погорната слика, некои од недостатоците се покритични од 

некои други и треба да бидат надминати први, особено кога се однесуваат на 

предусловите. Сепак, разлика во способноста дестинацијата да привлече и да ги 

импресионира патниците од приоритетните сегменти единствено може да се направи ако 

сите утврдени јазови се надминати за навистина да може за да се постигне подобро 

Мотиватори

• Атракции/искуства

• ‘Што може да се прави’

Услуги за посетители:

•Капацитети за сместување, угостителски 
објекти и пазарување

•Информации и резервации

Предуслови -Основна 
инфраструктура:

•Транспорт до и во рамките на 
дестинацијата

•Патишта, паркинзи, тоалети, патокази, 

итн.



искуство на посетителите  и со тоа да се постигнат целите кои дестинацијата ги поставила 

за туризмот.  

Управувањето со дестинациите е постојан процес каде чинителите планираат и управуваат 

со дестинацијата во насока на заедничка цел.  Оттука, следењето и оценувањето се клучни 

компоненти на планот за развој и може да се искористат за да се покаже вредност, т.е. до 

кој степен активностите придонеле кон остварување на општите цели.  Во текот на секој 

нов циклус на планот за развој, ќе биде важно постојано да се проценува конкурентското 

сценарио и да се преоценат општите цели и конкретните цели на дестинацијата.  

 

 

 

  



АНЕКС 

1) Детални податоци за побарувачка и понуда  

 

Индикатори Пелагонија Македонија вкупно 

Вкупни пристигнувања 62.019 816.067 

 - Домашни 40.447 330.537 

 - Странски 21.572 485.530 

Вкупно ноќевања 157.766 2.394.205 

 - Домашни 104.922 1.357.822 

 - Странски 52.844 1.036.383 

Број на соби 3.386 27.812 

Број на кревети 9.993 72.021 

 

  



2) Потсетник на водечките проблеми со квалитетот на сместувањето 

(Врз основа на возвратните согледувања од меѓународните оператори и возвратните 

согледувања на патниците во Booking.com и Trip advisor) 

 

✓ Удобноста на креветот и квалитетот на душекот е една од најважните работи 

кои го одредуваат квалитетот на искуството со сместувањето. Дури и ако 

уредувањето на собата е едноставно, квалитетот на креветот е од суштинско 

значење и треба да биде една од првите работи во која давателите на сместување 

инвестираат. 

✓ Квалитет на тушот и бањата е уште еден основен фактор за определување на 

квалитетот на искуството. Многу сопственици на сместувачки капацитети 

погрешно претпоставуваат дека е подобро да се инвестира во кади, наместо во 

едноставен туш. Во многу места, вклучително и во Скопје и Охрид, тоалетните 

простории и опрема се со лош квалитет и лошо функционираат, што доведува до 

слаб проток на вода, истекување и севкупно едно лошо искуство. Едноставно, но 

добро функционирачка бања е многу попосакувано за пазарот. 

✓ Услугите на доток на вода, струја и греење треба да бидат стабилни и сигурни. 

Во некои места има прекини предизвикани од лошата комунална инфраструктура 

во населбите, но во многу случаи тоа се должи на лошо проектирани или поставени 

системи за комунални услуги во сместувачкиот капацитет. 

✓ Основните удобности во собата како што се ноќните светилки, столиците и 

масите се чини дека недостасуваат во некои капацитети, особено во руралните 

средини. Иако се ова мали детали, тие придонесуваат кон основните погодности во 

искуството на сместувањето во собите 

✓ Достапноста и флексибилноста на мени услугата се исто така многу важни во 

атрактивноста и удобноста на сместувањето. Дури и ако сместувачкиот капацитет 

нема просториите кои нудат угостителска услуга, може да стане партнер со некој 

кој нуди храна, со што би се задоволиле некои основни потреби за храна (како што 

се обезбедување доцна вечера во случај на задоцнето пристигнување или 

дополнителен оброк помеѓу главните оброци). 

✓ Посебните погодности што се насочени кон задоволување на специфичните 

потреби на специјализираните сегменти. Овие може да вклучуваат 

• перална/тоалетен дел (може и само-услуга) за активни туристи кои 

сакаат да патуваат со помалку облека, но сакаат тоалетна услуга по 

возењето велосипед, пешачење итн. 

• простор за паркирање на велосипедите како и простор за 

чување/складирање на опремата, кои се сигурни и безбедни 

✓ Сигурноста и безбедноста се суштински важни за искуството на патникот. Во 

многу случаи чувството за безбедност зависи од основните работи, како што се 

осветлени влезови и ходници, функционални брави на врати и надворешни порти, 

итн. 

✓ Амбиентот и дизајнот/уредувањето се она што го дава карактерот на 

сместувањето. Со користење на традиционални додатоци или дизајнерски елементи 

со кои се создава традиционален локален амбиент е еден од начините да се изгради 

специфичен карактер на местото за сместување. Дури и ако не се директно 

поврзани со локалните културни традиции, многу успешни и добро 



функционирачки објекти за сместување (особено малите) користат оригинални 

елементи и интересен дизајн за да создадат идентитет кој ќе ги издвоите од 

останатите. 


